
Inngangur 
Í þessari samantekt, verkefnisáætlun Jú víst! Kraftur í Kaldrana, verður gerð grein fyrir 

framtíðarsýn íbúa og dregin saman meginmarkmið á grunni skilaboða frá íbúaþingi sem haldið 

var í Kaldrananeshreppi í október 2025. Á íbúaþinginu unnu íbúar undir stjórn Sigurborgar Kr. 

Hannesdóttur frá ráðgjafafyrirtækinu Ildi í tveggja daga vinnustofum. Undir hverju 

meginmarkmiði eru starfsmarkmið sem vísa til meginmarkmiðsins og eru þau sett fram sem 

SMART markmið þ.e. skýr, mælanleg, aðgerðamiðuð, raunhæf og tímasett. Starfsmarkmiðin eru 

líkt og meginmarkmiðin einnig byggð á skilaboðum frá íbúaþinginu, auk stöðugreiningar frá 

sveitarfélagi þar sem sérstaða byggðarlagsins, atvinnulíf og íbúaþróun er dregin fram. 

Verkefnisáætlunin skiptist í fjögur meginmarkmið og  tímasett starfsmarkmið. 

Verkefnisáætlunin, framtíðarsýnin, megin- og starfsmarkmiðin voru borin undir íbúa til 

samþykktar á íbúafundi sem haldinn var þann 11.11.2025 í Kaldrananeshreppi. 

 

Hugtakanotkun og orðskýringar: 

Brothættar byggðir:  Verkefnið Brothættar byggðir sem verkfæri/verklag á landsvísu. 

„Brothætt byggð“:  Verkefni Brothættra byggða í einstökum þátttökubyggðarlögum fá 

sérstök heiti. Hugtakið „brothætt byggð“ er hér notað um verkefnið í 

einstökum byggðarlögum. 

Byggðarlag/byggð:  Orðið byggðarlag eða byggð er hér notað um samfélag sem markast af  

landfræðilegum og menningarlegum aðstæðum, fremur en 

sveitarfélagamörkum. 

Framtíðarsýn:   Mynd sem lýsir framtíðarstöðu við lok stefnumótunartímabils í  

brothættri byggð. 

Meginmarkmið:  Þrjú til fjögur markmið sem styðja framtíðarsýn og fela í sér skilgreiningu 

framtíðarstöðu í þeim áhersluþáttum sem hafa verið valdir og mótaðir 

innan verkefnisins Brothættar byggðir. 

Starfsmarkmið: Markmið sem styður tiltekið meginmarkmið. Á grundvelli þess má  

útfæra með mælanlegum hætti hvernig tiltekinn ábyrgðaraðili þess mun 

beita sér og innan hvaða tímaramma. 

Stefnumótun:   Að móta skýra sýn á það hvert á að stefna með þátttöku byggðarlags í 

verkefni um brothætta byggð. Það felur meðal annars í sér að móta 

framtíðarsýn, meginmarkmið, starfsmarkmið og tillögur um aðgerðir. 

Stöðugreining:   Yfirlit og greining helstu þátta er einkenna stöðu byggðarlags og 

framtíðarhorfur. Dæmi eru þróun í fjölda og aldursdreifingu íbúa, þróun 

 í atvinnulífi, menningarlífi, svo og umfjöllun um helstu áætlanir og ytri 

áhrifaþætti sem varða framtíð viðkomandi byggðarlags. 

SMART markmið: Markmiðasetning, hér fyrir starfsmarkmið, þar sem þess er gætt að 

starfsmarkmiðin séu skýr, mælanleg, aðgerðamiðuð, raunhæf og tímasett. 

Verkefnisstjórn 
Í hverju verkefni Brothættra byggða sitja í verkefnisstjórn fulltrúar viðkomandi sveitarfélags, 

landshlutasamtaka, Byggðastofnunar og íbúa. Starf verkefnisstjóra er vistað hjá Vestfjarðastofu. 

Verkefnisstjóri er Valgeir Jens Guðmundsson.  

 

Í verkefnisstjórn Jú víst! Kraftur í Kaldrana sitja eftirtaldir aðilar: 

• Hildur Aradóttir, fulltrúi Kaldrananeshrepps 

• Skúli Gautason, fulltrúi Vestfjarðastofu  

• Anna Björg Þórarinsdóttir, fulltrúi íbúa 

• Mikael R. L. Steingrímsson, fulltrúi íbúa 

• Kristján Þ. Halldórsson, fulltrúi Byggðastofnunar 

• Helga Harðardóttir, fulltrúi Byggðastofnunar 

SVÓT-greining 
 

Verkefnisstjórn hefur dregið saman nokkur atriði sem gætu haft áhrif á framgang verkefnisins í 

svokallaða SVÓT greiningu. Hún gæti gagnast til að átta sig á stöðunni og fá yfirsýn. 

SVÓT greining 

  

• Styrkleikar og veikleikar eru þættir í innra umhverfi.  

• Ógnanir og tækifæri eru í ytra umhverfinu.  

Sterkar hliðar Veikar hliðar 

Jarðvarmi Íbúasamsetning – hár meðalaldur 

Samstaða og samhugur íbúa Einhæft atvinnulíf 

Náttúran Húsnæðisskortur 

Reynsla og þekking í sjávarútvegi Fáir íbúar - margir með marga hatta 

Seigla Lítil nýliðun í landbúnaði 

Búð Skortur á grunnþjónustu 

Pósthús Fábreytt menningarlíf 

Ljósleiðari  

3 fasa rafmagn    

Ógnanir úr umhverfi Tækifæri í umhverfi 
Krafa um sameiningu sveitarfélaga Staðsetning 

Skert fjárveiting frá hinu opinbera/ 

reglur Jöfnunarsjóðs 

Sérhæfð ferðaþjónusta 

Samkeppnishæfni – v. staðsetningar Nýsköpun út frá styrkleikum svæðisins 

Skerðing á þjónustu í dreifbýli Tilraunir í þorskeldi 

Vaxandi innviðaskuld Hátt fasteignaverð á 

höfuðborgarsvæðinu 

Breytt regluverk í fiskveiðum Aukin framleiðsla á matvælum 

Framtíðarsýn 2030 
 

  

 

Samfélagið í Kaldrananeshreppi hefur nýtt sér verkefnið „Jú víst! Kraftur í Kaldrana“ 

til fulls og samfélagið hefur blómstrað á verkefnistímanum, bæði mannlíf og 

atvinnulíf.   

Íbúðum hefur fjölgað, m.a. með samstarfi sveitarfélags og leigufélaga. Nýtt 

atvinnuhúsnæði hefur einnig bæst við og búið er að gera átak í nýtingu á jarðhita í öllu 

sveitarfélaginu.  

Bæði Drangsnes og sveitabýlin í hreppnum eru til fyrirmyndar varðandi umhverfi, 

umgengni og viðhald eigna og hafin er skjólbeltarækt á Drangsnesi. Íbúar hafa tekið 

sig saman og bætt ásýnd og aðstöðu á völdum stöðum sem nýtast almenningi til 

útivistar og afslöppunar. Ýmis listaverk prýða nú áningarstaði í dreif- og þéttbýli.  

 

Atvinnutækifærum hefur fjölgað og með tilkomu þeirra hefur íbúum fjölgað. 

Sjávarútvegur er áfram grunnatvinnuvegur og hefur vaxið fiskur um hrygg, m.a. með 

auknum aflaheimildum og vinnslu. Við það bætist að tilraun sem gerð var til eldis og 

sjálfvirkra veiða í sjó hefur skilað góðum árangri og nýjum störfum. Landeldi á silungi 

og laxi hefur einnig náð góðri fótfestu í byggðarlaginu. Aukinn straumur ferðamanna 

er í Kaldrananeshrepp allt árið um kring samfara aukinni vetrarþjónustu og 

ferðaþjónustan er í örum vexti. Einkum er lögð áhersla á menningar- og heilsutengda 

ferðaþjónustu og hvers kyns útivist. Ný sprotafyrirtæki hafa litið dagsins ljós og 

þjónusta í nærumhverfinu hefur aukist.  

Meginmarkmið 
 

 

Mynd 1 Markmið og framtíðarsýn er að mestu byggð á niðurstöðum íbúaþings en tekur jafnframt mið af greiningu á stöðu 
byggðarlagsins.  

Meginmarkmiðunum fjórum er ætlað að draga fram helstu þætti framtíðarsýnar og þar 

með áherslur í verkefninu Jú víst! Kraftur í Kaldrana. Eftirfarandi starfsmarkmið eru 

nánari, tímasett útfærsla á meginmarkmiðunum. Röð meginmarkmiðanna er ekki ætlað 

að gefa til kynna forgang þeirra í verkefninu en til hægðarauka er þeim gefið hlaupandi 

númer 1, 2, 3 og 4, til aðgreiningar og til að auka yfirsýn yfir starfsmarkmiðin. Hið sama á 

við um starfsmarkmiðin, númerin gefa ekki til kynna forgangsröðun en á hinn bóginn 

felur tímasetning markmiðanna í sér viðmið um forgangsröðun. 

 

Meginmarkmið 

• Fjölbreytt atvinnulíf 

• Samheldið samfélag 

• Öflugir innviðir 

• Auðlindir í þágu samfélagsins 

 Mynd: Við Drangsneshöfn, KÞH. 

 

Meginmarkmið 1: Fjölbreytt atvinnulíf    
 

Starfsmarkmið 1.1 Kortleggja núverandi aðstöðu í samkomuhúsinu Baldri og leyfi 

til matvælaframleiðslu á svæðinu, greina hvað vantar til að 

uppfylla kröfur um löggilta framleiðslu, og útbúa 

kostnaðaráætlun fyrir uppsetningu iðnaðareldhúss og 

viðeigandi framleiðsluaðstöðu.  

Ábyrgð: Sveitarstjórn og stjórn samkomuhússins Baldurs í 

samstarfi við verkefnastjóra JKK og aðra hagaðila.  

Hvenær: Lokið fyrir lok september 2026. 

Starfsmarkmið 1.2 Kannað verði með mögulegt húsnæði undir  hágæða  

   harðfisksvinnslu og gera hagkvæmniathugun fyrir lok maí  

   2026.  

Ábyrgð: Verkefnisstjóri JKK í samstarfi við áhugasama aðila og 

hagaðila í fiskvinnslu.  

Hvenær: Lokið í maí 2026.  

 

Starfsmarkmið 1.3 Kanna fýsileika þess að  koma upp hágæða harðfisksvinnslu, 

hagkvæmniathugun/viðskiptaáætlun liggi fyrir í október 

2026.  

Ábyrgð: Verkefnisstjóri JKK í samstarfi við áhugasama aðila og 

hagaðila í fiskvinnslu. 

Hvenær: Fyrir lok október 2026. 

 

Starfsmarkmið 1.4  Haldin verði að lágmarki tvö námskeið sem nýtist þeim sem 

vilja fara í matvælaframleiðslu fyrir lok árs 2026. 

Ábyrgð: Áhugasamir aðilar og verkefnisstjóri JKK. 

Hvenær: Lokið fyrir árslok 2026. 

 

Starfsmarkmið 1.5  Skoða fýsileika aukins fiskeldis, bæði á landi og í sjó fyrir lok 

árs 2027. 

Ábyrgð: Verkefnisstjóri JKK, sveitarfélagið í samstarfi við hagaðila. 

Hvenær: Lokið í árslok 2027. 

 

Starfsmarkmið 1.6 Styrkja innviði ferðaþjónustu á heilsársgrundvelli í   

  Kaldrananeshreppi með því að stofna starfshóp er geri  

  þarfagreiningu og skilar niðurstöðum fyrir lok júní 2026. 

Ábyrgð: Verkefnisstjóri JKK í samstarfi við hagaðila. 

Hvenær: Lokið í júní 2026. 

 

 

Starfsmarkmið 1.7 Efla upplýsingagjöf til ferðamanna á helstu   

  ferðamannastöðum. Fyrstu áföngum lokið fyrir júní 2027.    

Ábyrgð: Aðilar í ferðaþjónustu í samstarfi við verkefnisstjóra JKK.   

Hvenær: Lokið í júní 2027. 

 

Starfsmarkmið 1.8 Hafin verði starfsemi í a.m.k. einu nýju fyrirtæki í 

ferðaþjónustu fyrir lok árs 2027, þar sem boðið er upp á 

sérhæfða afþreyingu, til dæmis norðurljósaskoðun, 

fjórhjólaferðir, heilsu – og menningartengdar ferðir eða annað 

sem tengist sérkennum og náttúru svæðisins. 

Ábyrgð: Áhugasamir aðilar og fyrirtæki. 

Hvenær: Lokið fyrir lok árs 2027. 

 

Starfsmarkmið 1.9 Haldinn verði fundur með áhugasömum aðilum þar sem  

   kannaður verður vilji og grundvöllur þess að koma á fót  

   lista– og fræðimannadvöl í byggðarlaginu, fyrir júní 2026. 

Ábyrgð: Verkefnisstjóri JKK, sveitarfélagið og áhugasöm 

félagasamtök og íbúar. 

Hvenær: Lokið í júní 2026. 

 

 

Starfsmarkmið 1.10 Að minnsta kosti tvö ný sprotafyrirtæki hafi hafið rekstur í lok 

árs 2028. 

Ábyrgð: Frumkvöðlar. 

Hvenær: Lokið fyrir lok árs 2028. 

Mynd: Frá íbúaþingi í Kaldrananeshreppi, KÞH.  

 
         

 

Meginmarkmið 2: Samheldið samfélag 
 

Starfsmarkmið 2.1 Efla inngildingu og skapa góð tengsl á meðal íbúa með því að 

fjölga tækifærum til tengslamyndunar. Að minnsta kosti fjórir 

viðburðir verði haldnir á árinu 2026 í þessu skyni.  

Ábyrgð: Verkefnisstjóri JKK og áhugasamir aðilar. 

Hvenær: Lokið fyrir lok árs 2026. 

Starfsmarkmið 2.2 Búa til póstlista og/eða hóp á samfélagsmiðlum sem vettvang 

til að koma upplýsingum til sumarhúsaeigenda. Fyrir lok árs 

2026.  

Ábyrgð: Sveitarfélagið.  

Hvenær: Lokið fyrir lok árs 2026. 

 

 

Starfsmarkmið 2.3 Efla tengsl við sumarhúsaeigendur og gesti. Sumarbústaða-

eigendum verður fyrir lok árs 2026 boðið að taka virkan þátt í 

tveimur samfélagsverkefnum og viðburðum  sveitarfélagsins 

til að styrkja tengsl þeirra við staðbundið samfélag og efla 

samkennd á svæðinu.  

Ábyrgð: Sveitarfélagið og verkefnisstjóri JKK. 

Hvenær: Lokið fyrir lok árs 2026. 

 

 

Starfsmarkmið 2.4 Auka sýnileika íbúa, samkennd og samfélagslega vitund, til 

dæmis með átaki eða viðburði fyrir mitt ár 2026, svo sem með 

ljósmyndasýningu um íbúa sveitarfélagsins eða með öðrum 

hætti.   

Ábyrgð: Áhugasamir aðilar í samstarfi við verkefnisstjóra JKK. 

Hvenær: Lokið fyrir mitt ár 2026. 

 

Starfsmarkmið 2.5 Setja upp heilsárs viðburðadagatal fyrir lok árs 2025 þar sem 

íbúar geta sjálfir skráð viðburði.  

Ábyrgð: Áhugasamir í samráði við verkefnisstjóra JKK. 

Hvenær: Lokið fyrir lok árs 2025. 

 

Starfsmarkmið 2.6 Gera handbók/móttökurit fyrir nýbúa og íbúa   

   Kaldrananeshrepps með upplýsingum um hefðir, merkis- 

   daga, venjur og félagslíf fyrir lok árs 2028.  

Ábyrgð: Áhugasamir aðilar, verkefnisstjóri JKK og sveitarfélagið. 

Hvenær: Lokið fyrir lok árs 2028. 

Starfsmarkmið 2.7  Haldinn verði viðburður sem miðlar sögu og menningu 

svæðisins sem tengist þjóðsögum, til dæmis málþing eða hátíð 

fyrir lok árs 2027.   

Ábyrgð: Áhugasamir í samstarfi við verkefnisstjóra JKK. 

Hvenær: Lokið fyrir árslok 2027. 

 

 

Starfsmarkmið 2.8 Að lágmarki tvö verkefni eða viðburðir með bætta heilsu að 

leiðarljósi verði haldnir á ári í byggðarlaginu fyrir íbúa þess og 

gesti. Í fyrsta sinn fyrir lok árs 2026.  

Ábyrgð: Áhugasamir aðilar í samstarfi við íþróttafélag, skóla, 

sveitarfélag og verkefnisstjóra JKK. 

Hvenær: Lokið fyrir árslok 2026. 

 

 

Starfsmarkmið 2.9 Á hverju ári á verkefnistíma Jú víst! Kraftur í Kaldrana verði í 

boði tveir skemmtilegir og nýstárlegir viðburðir sem miða að 

þátttöku barna og ungmenna s.s. íþróttir og listir.  

Ábyrgð: Verkefnisstjóri JKK, sveitarfélagið, íþróttafélag, 

grunnskólinn og önnur áhugasöm félagasamtök eða íbúar. 

Hvenær: Á hverju ári. 

 

 

Starfsmarkmið 2.10 Unnið verði að hverfisskreytingum á Drangsnesi svo sem að 

blómapottar og ruslatunnur verða skreytt. Afrakstur verði 

sýnilegur í lok sumars 2027. 

Ábyrgð: Verkefnisstjóri JKK og sveitarfélagið í samstarfi við 

áhugasama aðila s.s. félagasamtök og grunnskóla. 

Hvenær: Lokið fyrir lok sumars 2027. 

Starfsmarkmið 2.11  Plokkdagur í Kaldrananeshreppi - íbúar hvattir til þess að 

halda plokk- / hreingerningardag ár hvert í byrjun sumars. Í 

fyrsta sinn í sumarbyrjun 2026.  

Ábyrgð: Byggingar-, skipulags- og umhverfisnefnd og 

verkefnisstjóri JKK.   

Hvenær: Sumarbyrjun á hverju ári.  

 

 

Starfsmarkmið 2.12  Að gera áætlun um hvernig sveitarfélagið nýtir samfélagsmiðla 

til að bæta samskipti íbúa og efla sýnileika sveitarfélagsins. 

Lokið í september 2026. 

Ábyrgð: Sveitarfélagið, verkefnisstjóri JKK og áhugasamir aðilar.    

Hvenær: Lokið fyrir septemberlok 2026. 

                                Mynd: Frá íbúaþingi í Kaldrananeshreppi, KÞH.  

 

Meginmarkmið 3: Öflugir innviðir 
 

Starfsmarkmið 3.1 Sett verði upp a.m.k. tvö útilistaverk í byggðarlaginu fyrir 

árslok 2028. 

Ábyrgð: Sveitarfélagið, verkefnisstjóri JKK, umsjónarfólk 

Bryggjuhátíðar og listamenn. 

Hvenær: Lokið fyrir árslok 2028. 

Aðgerð 1:  Afhjúpun listaverks (SEGL listaverk Sigrúnar?) á 

Forvaðanum  á Bryggjuhátíðinni 2026 í tilefni af 30 ára afmæli 

hátíðarinnar. 

Hvenær: 1. Lokið fyrir Bryggjuhátíð 2026.  

Starfsmarkmið 3.2 Hrundið verði af stað átaki í viðhaldi húsnæðis, afmörkun lóða 

og bílastæða í þeim tilgangi að bæta ásýnd þéttbýlis og 

dreifbýlis. Átak verði hafið fyrir lok júní 2026. 

Ábyrgð: Verkefnisstjóri JKK, sveitarfélagið og íbúar. 

Hvenær: Á hverju ári. 

 

Starfsmarkmið 3.3 Skoðaður verði, í samráði við landeigendur, áhugi og 

kostnaður við hönnun og lagningu göngubrúar yfir 

Bjarnarfjarðará  á milli Klúku og Bakka fyrir lok árs 2026. 

Ábyrgð: Verkefnisstjóri JKK, sveitarfélagið og landeigendur. 

Hvenær: Lokið fyrir árslok 2026. 

  

Starfsmarkmið 3.4 Skoðaður verði áhugi og kostnaður við hönnun og lagningu 

stígs (göngu/hjóla) á milli  brúa í Bjarnarfirði, þ.e. Hallardalsár 

og Bjarnarfjarðarár fyrir lok árs 2026. 

Ábyrgð: Verkefnisstjóri JKK, sveitarfélagið og landeigendur. 

Hvenær: Lokið fyrir árslok 2026. 

  

Starfsmarkmið 3.5 Átak verði gert í merkingu gönguleiða og a.m.k. tvær nýjar 

gönguleiðir verði merktar sérstaklega í byggðarlaginu fyrir 

árslok 2027. 

Ábyrgð: Verkefnisstjóri JKK, sveitarfélagið, áhugasamir íbúar, 

félagasamtök og landeigendur. 

Hvenær: Lokið fyrir árslok 2026. 

 

Starfsmarkmið 3.6 Gerð verði þarfagreining og áætlun um ný eða betrumbætt 

íþrótta, leik- og útivistarsvæði fyrir íbúa á öllum aldri í 

Kaldrananeshreppi sem liggi fyrir í lok árs 2026. Þess verði 

gætt að börnum og  ungmennum verði boðin þátttaka í þessari 

vinnu. 

Ábyrgð: Verkefnisstjóri JKK, sveitarfélagið, íþróttafélag og 

grunnskólinn. 

Hvenær: Lokið fyrir árslok 2026. 

Starfsmarkmið 3.7 A.m.k. eitt nýtt skilgreint leik- og/eða útivistarsvæði verði 

komið í gagnið á fyrri hluta árs 2028 í byggðarlaginu.  

Ábyrgð: Verkefnisstjóri JKK, sveitarfélagið, íþróttafélag og önnur 

áhugasöm félagasamtök og íbúar.  

Hvenær: Lokið fyrri hluta árs 2028. 

 

 

Starfsmarkmið 3.8 Þörf á gangstéttum verði kortlögð á Drangsnesi og a.m.k. tvær 

nýjar gangstéttir verði lagðar á Drangsnesi fyrir árslok 2029.  

Ábyrgð: Sveitarfélagið og verkefnisstjóri JKK. 

Hvenær: Lokið fyrir árslok 2029. 

 

Starfsmarkmið 3.9 Kannaðar verða lausnir til að liðka til fyrir byggingu nýs 

íbúðarhúsnæðis í byggðarlaginu með lausnum s.s. Bríeti og 

Brák fyrir lok árs 2027. 

Ábyrgð: Verkefnisstjóri JKK, sveitarfélagið, félagasamtök og íbúar. 

Hvenær: Lokið fyrir árslok 2027. 

 

Starfsmarkmið 3.10 A.m.k. eitt nýtt atvinnu- og/eða iðnaðarhúsnæði verði tekið í 

   notkun í byggðarlaginu, auk húss fyrir bráðaviðbragð  

   (björgunarsveit ofl.), fyrir lok árs 2028.  

Ábyrgð: Verkefnisstjóri JKK, sveitarfélagið og áhugasamir aðilar. 

Hvenær: Lokið fyrir árslok 2028. 

  

Starfsmarkmið 3.11 Skoðaðir verði möguleikar á að koma upp fjölnota húsnæði 

samfélagsrými/sköpunarrými/fjarvinnustöð/kaffihúsi þar 

sem íbúar og gestir geta komið saman, niðurstaða um fýsileika 

liggi fyrir í júní 2027. 

Ábyrgð: Verkefnisstjóri JKK, sveitarfélagið og félagasamtök og 

íbúar. 

Hvenær: Lokið júní 2027. 

Starfsmarkmið 3.12 Þrýst verði á Vegagerðina og stjórnvöld að bæta 

vetrarþjónustu/mokstur yfir Bjarnafjarðarháls fyrir árslok 

2026 (með því að breyta skilgreiningu á vegi 643 yfir í Bjarnarfjörð 

úr F. reglu í C. reglu! ). 

Ábyrgð: Verkefnisstjóri JKK og sveitarfélagið. 

Hvenær: Lokið fyrir árslok 2026. 

  

Starfsmarkmið 3.13 Þrýst verði á Vegagerðina að bæta merkingar og hækka stikur 

á vegi yfir Bjarnarfjarðarháls fyrir árslok 2026.  

Ábyrgð: Verkefnisstjóri JKK og sveitarfélagið. 

Hvenær: Lokið fyrir árslok 2026. 

  

Starfsmarkmið 3.14 Þrýst verði á Vegagerðina og stjórnvöld að bæta veginn um 

Nesströnd fyrir árslok 2026.  

Ábyrgð: Verkefnisstjóri JKK og sveitarfélagið. 

Hvenær: Lokið fyrir árslok 2026. 

 

Starfsmarkmið 3.15 Kannaðir verði, í samráði við landeigendur, möguleikar á að 

útbúa bílastæði við Nesströnd fyrir árslok 2027.  

Ábyrgð: Verkefnisstjóri JKK og sveitarfélagið. 

Hvenær: Lokið fyrir árslok 2027. 

  

Starfsmarkmið 3.16 Gerð verði hagkvæmniathugun á almenningssamgöngum að 

fyrirmynd verkefnis í Þýskalandi þar sem sveitarfélagið myndi 

reka bíl sem nýttur yrði í þágu íbúa og sjálfboðaliðar myndu 

aka. Lokið fyrir lok árs 2026. 

Ábyrgð: Verkefnisstjóri JKK og sveitarfélagið. 

Hvenær: Lokið fyrir árslok 2026. 

  

Starfsmarkmið 3.17 Hafin verði vinna við skjólbeltarækt innan þéttbýlis fyrir mitt 

ár 2027 í þeim tilgangi að skýla fyrir vindi í NA átt og beina 

snjósöfnun í ákveðinn farveg.  

Ábyrgð: Verkefnisstjóri JKK, sveitarfélagið og áhugasamir aðilar. 

Hvenær: Lokið fyrir mitt ár 2027. 

  

Starfsmarkmið 3.18 Kannaður verði möguleikinn á að koma upp grásleppusetri 

fyrir lok árs 2027. 

Ábyrgð: Sveitarfélagið, áhugasamir aðilar og verkefnisstjóri JKK. 

Hvenær: Lokið fyrir árslok 2027. 

 

Starfsmarkmið 3.19 Kannaður verði möguleikinn á að efla hestamennsku fyrir lok 

árs 2026, meðal annars með námskeiðahaldi.  

Ábyrgð: Sveitarfélagið, áhugasamir aðilar og verkefnisstjóri JKK. 

Hvenær: Lokið fyrir árslok 2026. 

 

Starfsmarkmið 3.20 Útbúin verði áætlun um útivistarsvæði við Forvaðann með 

tilliti til hugmynda íbúa um einstaka framkvæmdir á svæðinu. 

Sérstaklega út frá ásýnd svæðisins og öryggi ferðamanna við 

Drangsneshöfn, fyrir lok árs 2027. 

Ábyrgð: Landeigandi, sveitarfélagið, áhugasamir aðilar og 

verkefnisstjóri JKK. 

Hvenær: Lokið fyrir árslok 2027. 

  

Starfsmarkmið 3.21  Útsýnispalli verði komið upp við Forvaðann, bæði fyrir ásýnd 

svæðisins og öryggi ferðamanna við Drangsneshöfn, fyrir lok 

árs 2029. 

Ábyrgð: Landeigandi, sveitarfélagið, áhugasamir aðilar og 

verkefnisstjóri JKK.  

Hvenær: Lokið fyrir árslok 2029. 

  

Starfsmarkmið 3.22  Aðstöðu fyrir sjósund verði komið upp norðan við Forvaðann 

fyrir lok 2028.  

Ábyrgð: Landeigandi, sveitarfélagið, áhugasamir aðilar og 

verkefnisstjóri JKK. 

Hvenær: Lokið fyrir árslok 2028. 

Starfsmarkmið 3.23  Skiltum með nafni sveitarfélagsins verði komið upp við mörk 

   Kaldrananeshrepps fyrir lok árs 2028. 

Ábyrgð: Verkefnisstjórn JKK í samráði við sveitarstjórn og 

Vegagerðina. 

Hvenær: Lokið fyrir árslok 2028. 

 

Starfsmarkmið 3.24  Kallað verði til fundar með landeigendum í hreppnum og 

íbúum þar sem farið verður yfir ýmis málefni eins og 

brunavarnir, þjónustu sem er til staðar og það sem vantar upp 

á en um leið styrkja tengsl þeirra sem búa allt árið og þeirra 

sem eiga sumardvöl/tímabundna dvöl í hreppnum. Fundur 

verður haldinn fyrir september 2026.  

Ábyrgð: Verkefnisstjóri JKK og sveitarfélagið. 

Hvenær: September 2026. 

 

Starfsmarkmið 3.25 Gert verði átak í hnitsetningu jarða og stefnt á að 80% af 

jörðum í hreppnum verði orðnar hnitsettar í árslok 2029. 

Ábyrgð: Sveitarfélagið og jarðeigendur.  

Hvenær: Lokið fyrir árslok 2029. 

 

Starfsmarkmið 3.26 Hafnaraðstaða á Drangsnesi verði bætt til að gera stærri 

skipum kleift að landa þar. Lokið fyrir árslok 2029. 

Ábyrgð: Sveitarfélagið. 

Hvenær: Lokið fyrir árslok 2029. 

 

Starfsmarkmið 3.27 Hafnaraðstaða í Kokkálsvík verði bætt til að höfnin geti þjónað 

fleiri skipum. Lokið fyrir árslok 2029. 

Ábyrgð: Sveitarfélagið. 

Hvenær: Lokið fyrir árslok 2029. 

 

Starfsmarkmið 3.28 Upplýsingakort fyrir ferðamenn af 

Kaldrananeshreppi/Drangsnesi verði búið til. Lokið fyrir 

árslok 2027. 

Ábyrgð: Sveitarfélagið, verkefnisstjóri JKK. 

Hvenær: Lokið fyrir árslok 2027. 

 

Starfsmarkmið 3.29 Sveitabæir og eyðibýli ásamt sögulegum húsum á Drangsnesi 

verði merkt. Lokið fyrir árslok 2029. 

Ábyrgð: Sveitarfélagið, íbúar og verkefnisstjóri JKK. 

Hvenær: Lokið fyrir árslok 2029. 

Mynd: Höfnin við Kokkálsvík, KÞH. 

 

Meginmarkmið 4: Auðlindir í þágu samfélagsins 
 

Starfsmarkmið 4.1   Kortleggja og  meta jarðhitaauðlindir í Kaldrananeshreppi 

   fyrir lok árs 2026. 

Ábyrgð: Sveitarfélagið í samstarfi við landeigendur, verkefnisstjóra 

JKK, Orkustofnun og ÍSOR.   

Hvenær: Lokið fyrir árslok 2026. 

Starfsmarkmið 4.2 Forkönnun á tæknilegum/fjárhagslegum fýsileika mögulegra 

nýrra tenginga í nágrenni við jarðhitagjafa í sveitarfélaginu 

fyrir lok árs 2026. 

Ábyrgð: Sveitarfélagið í samstarfi við landeigendur verkefnisstjóra 

JKK, Orkusjóð og eftir atvikum ráðgjafa. 

Hvenær: Lokið fyrir árslok 2026. 

 

Starfsmarkmið 4.3 Könnun á áhuga íbúa/húseigenda á nýjum tengingum við 

jarðhitagjafa í samræmi við niðurstöður í markmiðum 4.1 og 

4.2 fyrir mitt ár 2027. 

Ábyrgð: Sveitarfélagið í samstarfi við landeigendur, verkefnisstjóra 

JKK og eftir atvikum ráðgjafa. 

Hvenær: Lokið fyrir mitt ár 2027. 

 

Starfsmarkmið 4.4 Koma á átaki í útvíkkun notkunar á jarðhita. Heitt vatn verði 

tengt í fleiri híbýli í sveitarfélaginu og/eða í atvinnuskyni fyrir  

árslok 2028.  

Ábyrgð: Sveitarfélagið í samstarfi við landeigendur, verkefnisstjóra 

JKK,  ráðgjafa og hagaðila svo sem Orkusjóð.  

Hvenær: Lokið fyrir árslok 2028. 

 

Starfsmarkmið 4.5  Kanna möguleika á og meta fýsileika aukinnar ylræktar í 
sveitarfélaginu fyrir lok árs 2028.  

Ábyrgð: Áhugasamir aðilar í samstarfi við verkefnisstjóra. 

Hvenær: Lokið fyrir árslok 2028. 

 

Starfsmarkmið 4.6 Tryggt verði fyrir lok árs 2026 að félög í Kaldrananeshreppi 

fái töluverða aukningu í magni þorskígildistonna í 

samningum við Byggðastofnun til næstu fimm ára. 

Ábyrgð: Sveitarfélagið í samstarfi við félög í vinnslu og útgerð. 

Hvenær: Lokið fyrir árslok 2026. 

Starfsmarkmið 4.7 Tryggt verði fyrir lok árs 2026 að almennur byggðakvóti verði 

   enn til staðar í Kaldrananeshreppi og að ekki verði   

   samdráttur í honum miðað við fiskveiðiárið 2024/2025 eða 

   að lágmarki að sambærilegar heimildir í föstum samningum 
   verði gefnar út til a.m.k. fimm ára. 

Ábyrgð: Sveitarfélagið í samstarfi við félög í vinnslu og útgerð. 

Hvenær: Lokið fyrir árslok 2026. 

 

Starfsmarkmið 4.8 Tryggt verði fyrir lok árs 2026 að línuívilnun haldi sér í  

   Kaldrananeshreppi miðað við upphaf fiskveiðiárs   

   2024/2025 eða að lágmarki að sambærilegar heimildir í  

   föstum samningum verði gefnar út til a.m.k. fimm ára. 

Ábyrgð: Sveitarfélagið í samstarfi við félög í vinnslu og útgerð. 

Hvenær: Lokið fyrir árslok 2026. 

 

Starfsmarkmið 4.9 Tryggt verði fyrir lok árs 2026  að skel- og rækjubætur haldi 

   sér í Kaldrananeshreppi miðað við upphaf fiskveiðiárs  

   2024/2025 eða að lágmarki að sambærilegar heimildir í  

   föstum samningum verði gefnar út til a.m.k. fimm ára. 

Ábyrgð: Sveitarfélagið í samstarfi við félög í vinnslu og útgerð. 

Hvenær: Lokið fyrir árslok 2026. 

 

Starfsmarkmið 4.10 Leitað verði leiða til að kanna og meta framtíð skelræktar í 

   byggðarlaginu fyrir lok árs 2027. 

Ábyrgð: Fyrirtæki og aðrir frumkvöðlar í samstarfi við 

verkefnisstjóra JKK og Kaldrananeshrepp. 

Hvenær: Lokið fyrir árslok 2027. 

 

Starfsmarkmið 4.11 Leitað verði leiða til að kanna og meta möguleika í þararækt í 
   byggðarlaginu fyrir lok árs 2027. 

Ábyrgð: Fyrirtæki og aðrir frumkvöðlar í samstarfi við 
verkefnisstjóra JKK og Kaldrananeshrepp. 

Hvenær: Lokið fyrir árslok 2027. 

Starfsmarkmið 4.12 Kortlagt verði fyrir lok árs 2026 hvernig tryggja megi að  

   strandveiðar skili sem mestum ávinningi til atvinnulífs og  
   samfélags í Kaldrananeshreppi. 

Ábyrgð: Fyrirtæki/rekstraraðilar í sjávarútvegi í samstarfi við 

sveitarfélagið og verkefnisstjóra JKK. 

Hvenær: Lokið fyrir árslok 2026. 

 

 

Starfsmarkmið 4.13  Unnin verði heildstæð stefna í sjávarútvegi fyrir hreppinn út 

   frá stefnu stjórnvalda og sérstöðu á svæðinu. Drög að stefnu 

   verði tilbúin í maí 2027. 

Ábyrgð: Aðilar í sjávarútvegi, sveitarfélagið og verkefnisstjóri JKK.  

Hvenær: Lokið fyrir maí 2027. 

 

Starfsmarkmið 4.14  Tryggt verði að veiðar á grásleppu haldist til framtíðar 

og leitast verði eftir frekari vinnslu á hrognum og fiski.  

Ábyrgð: Aðilar í sjávarútvegi, sveitarfélagið og verkefnisstjóri JKK.  

Hvenær: Lokið fyrir maí 2027. 

 


